
Shri Kirata Varahi Stotram

શ્રીકિરાતવારાહીસ્તોત્રમ્

અસ્ય શ્રીકિરાતવારાહીસ્તોત્રમહામન્ત્રસ્ય
દૂર્વાસો ભગવાન્ ઋષિઃ । અનુષ્ટુપ્ છન્દઃ ।
શ્રી કિરાતવારાહી મુદ્રારૂપિણી દેવતા ।
હું  બીજં રં શક્તિઃ ક્લીં  કીલકં મમ સર્વશત્રુક્ષયાર્થં
શ્રીકિરાતવારાહીસ્તોત્રજપે વિનિયોગઃ॥
ઉગ્રરૂપાં મહાદેવીં  શત્રુનાશનતત્પરામ્ ।
ક્રૂરાં કિરાતવારાહીં  વન્દેહં કાર્યસિદ્ધયે॥ ૧॥
સ્વાપહીનાં મદાલસ્યામપ્રમત્તામતામસીમ્ ।
દંષ્ટ્રાકરાલવદનાં  વિકૃતાસ્યાં મહારવામ્॥ ૨॥
ઊર્ધ્વકેશીમુગ્રધરાં સોમસૂર્યાગ્નિલોચનામ્ ।
લોચનાગ્નિસ્ફુલિઙ્ગાદ્યૈર્ભસ્મીકૃત્વાજગત્ત્રયમ્  ॥ ૩॥
જગત્ત્રયં મોદયન્તીમટ્ટહાસૈર્મુહુર્મુહુઃ  ।
ખડ્ગં ચ મુસલં ચૈવ પાશં શોણિતપાત્રકમ્॥ ૪॥
દધતીં  પઞ્ચશાખૈઃ સ્વૈઃ સ્વર્ણાભરણભૂષિતામ્ ।
ગુઞ્જામાલાં શઙ્ખમાલાં  નાનારત્નવિભૂષિતામ્॥ ૫॥
વૈરિપત્નીકણ્ઠસૂત્રચ્છેદનક્ષુરરૂપિણીમ્ ।
ક્રોધોદ્ધતાં પ્રજાહન્તૃ ક્ષુરિકે વસ્થિતાં સદા॥ ૬॥
જિતરમ્ભોરુયુગલાં રિપુસંહારતાણ્ડવીમ્ ।
રુદ્રશક્તિં  પરાં વ્યક્તામીશ્વરીં પરદેવતામ્॥ ૭॥
વિભજ્ય કણ્ઠદંષ્ટ્રાભ્યાં  પિબન્તીમસૃજં રિપોઃ ।
ગોકણ્ઠમિવ શાર્દૂલો ગજકણ્ઠં યથા હરિઃ॥ ૮॥
કપોતાયાશ્ચ વારાહી પતત્યશનયા રિપૌ ।

સર્વશત્રું ચ શુષ્યન્તી કમ્પન્તી સર્વવ્યાધયઃ॥ ૯॥
વિધિવિષ્ણુશિવેન્દ્રાદ્યા મૃત્યુભીતિપરાયણાઃ ।
એવં જગત્ત્રયક્ષોભકારકક્રોધસંયુતામ્॥ ૧૦॥
સાધકાનાં પુરઃ સ્થિત્વા પ્રવદન્તીં  મુહુર્મુહુઃ  ।
પ્રચરન્તીં  ભક્ષયામિ તપસ્સાધકતે રિપૂન્॥ ૧૧॥
તેપિ યાનો બ્રહ્મજિહ્વા શત્રુમારણતત્પરામ્ ।
ત્વગસૃઙ્માંસમેદોસ્થિમજ્જાશુક્લાનિ સર્વદા॥ ૧૨॥
ભક્ષયન્તીં  ભક્તશત્રો રચિરાત્પ્રાણહારિણીમ્ ।
એવંવિધાં મહાદેવીં  યાચેહં શત્રુપીડનમ્॥ ૧૩॥
શત્રુનાશનરૂપાણિ કર્માણિ કુરુ પઞ્ચમિ ।
સર્વશત્રુવિનાશાર્થં ત્વામહં શરણં ગતઃ॥ ૧૪॥
તસ્માદવશ્યં શત્રૂણાં વારાહિ કુરુ નાશનમ્ ।
પાતુમિચ્છામિ વારાહિ દેવિ ત્વં રિપુકર્મતઃ॥ ૧૫॥
મારયાશુ મહાદેવી તત્કથાં તેન કર્મણા ।
આપદશત્રુભૂતાયા ગ્રહોત્થા રાજકાશ્ચ યાઃ॥ ૧૬॥
નાનાવિધાશ્ચ વારાહિ સ્તમ્ભયાશુ નિરન્તરમ્ ।
શત્રુગ્રામગૃહાન્દેશાન્રાષ્ટ્રાન્યપિ  ચ સર્વદા॥ ૧૭॥
ઉચ્ચાટયાશુ વારાહિ વૃકવત્પ્રમથાશુ તાન્ ।
અમુકામુકસંજ્ઞાંશ્ચ શત્રૂણાં ચ પરસ્પરમ્॥ ૧૮॥
વિદ્વેષય મહાદેવિ કુર્વન્તં મે પ્રયોજનમ્ ।
યથા નશ્યન્તિ રિપવસ્તથા વિદ્વેષણં કુરુ॥ ૧૯॥
યસ્મિન્ કાલે રિપુસ્તમ્ભં ભક્ષણાય સમર્પિતમ્   ।
ઇદાનીમેવ વારાહિ ભુઙ્ક્ષ્વેદં  કાલમૃત્યુવત્॥ ૨૦॥
માં દૃષ્ટ્વા યે જના નિત્યં વિદ્વેષન્તિ હસન્તિ ચ ।
દૂષયન્તિ ચ નિન્દન્તિ વારાહ્યેતાન્ પ્રમારય॥ ૨૧॥
હન્તુ તે મુસલઃ શત્રૂન્ અશનેઃ પતનાદિવ ।
શત્રુદેહાન્ હલં તીક્ષ્ણં કરોતુ શકલીકૃતાન્॥ ૨૨॥

હન્તુ ગાત્રાણિ શત્રૂણાં દંષ્ટ્રા  વારાહિ તે શુભે ।
સિંહદંષ્ટ્રૈઃ    પાદનખૈર્હત્વા શત્રૂન્ સુદુસ્સહાન્॥ ૨૩॥
પાદૈર્નિપીડ્ય   શત્રૂણાં ગાત્રાણિ મહિષો યથા ।
તાંસ્તાડયન્તી શ‍ૃઙ્ગાભ્યાં  રિપું નાશય મેધુના॥ ૨૪॥
કિમુક્તૈર્બહુભિર્વાક્યૈરચિરાચ્છત્રુનાશનમ્  ।
કુરુ વશ્યં કુરુ કુરુ વારાહિ ભક્તવત્સલે॥ ૨૫॥
એતત્કિરાતવારાહ્યં સ્તોત્રમાપન્નિવારણમ્ ।
મારકં સર્વશત્રૂણાં સર્વાભીષ્ટફલપ્રદમ્॥ ૨૬॥
ત્રિસન્ધ્યં પઠતે યસ્તુ સ્તોત્રોક્ત ફલમશ્નુતે ।
મુસલેનાથ શત્રૂંશ્ચ મારયન્તિ સ્મરન્તિ યે॥ ૨૭॥
તાર્ક્ષ્યારૂઢાં સુવર્ણાભાં જપેત્તેષાં ન સંશયઃ ।
અચિરાદ્દુસ્તરં  સાધ્યં હસ્તેનાકૃષ્ય દીયતે॥ ૨૮॥
એવં ધ્યાયેજ્જપેદ્દેવીમાકર્ષણફલં લભેત્ ।
અશ્વારૂઢાં રક્તવર્ણાં રક્તવસ્ત્રાદ્યલઙ્કૃતામ્॥ ૨૯॥
એવં ધ્યાયેજ્જપેદ્દેવીં  જનવશ્યમાપ્નુયાત્ ।
દંષ્ટ્રાધૃતભુજાં  નિત્યં પ્રાણવાયું પ્રયચ્છતિ॥ ૩૦॥
દૂર્વાસ્યાં સંસ્મરેદ્દેવીં  ભૂલાભં યાતિ બુદ્ધિમાન્ ।
સકલેષ્ટાર્થદા દેવી સાધકસ્તત્ર દુર્લભઃ॥ ૩૧॥
ઇતિ શ્રીકિરાતવારાહીસ્તોત્રં સમ્પૂર્ણમ્ ।

